
 ۰۳/۱۲/۲۰۲۳           محمد انور اڅړ 

 د یهودو عادلانه جګړې
 )شپږمه برخه( 

 

 

 وحشیانه بمبارۍ(  ، د اسراییلي اشغالګرو)په غزه کې د ماشومانو قاتلان

 

 (۱د اسراییلو خدای یهوه په بېلابېلو بڼو )

 یهوه د انسان په څېر: 

تان حرام بولي، موسی خپل قوم ته هدایت کړی چې د یهوه هېڅ ډول  لپاره هر ډول څېره او بُ 1یهودان د خپل خدای یهوه
په دې اړه د تورات د تثنیه په کتاب کې    . ت جوړ نه کړي او د لمر، میاشتې، ستورو او نورو توکو عبادت ونه کړيبُ

تاسو سره خبرې کولې، د ده څېره او مخ  ي:»په هغه ورځ چې یهوه خدای د حوریب په غره کې د اور له منځه له وای
مو ونه لید، نو بیدار او متوجه اوسئ چې د خپل خدای یهوه د مجسمې په جوړولو سره ځانونه ککړ نه کړئ، یعني د هر  

همدارنګه    وي.  ېانو غوند، یا کبوالوتونک  و،حشرات  ،د ځناورپه څېر وي او یا    ت جوړول هغه که د سړي یا د ښځېډول بُ
لمر، سپوږمۍ او ستوري وګورئ چې یهوه خدای د ځمکې پر مخ د ټولو قومونو   ؛ لوري مخ کړئ  ه چې کله د آسمان پ

 ( ۱۹  -۱۵/ ۴:  کتاب تثنیه د ) «ویې نه لمانځئ. ،لپاره جوړ)خلق( کړي دي
کې د یهوه بڼه د انسان، اور او خوسکي په ډول لیدل کیږي خو موږ به لومړۍ د یهوه بڼه د   سرچینویلو په دیني ید اسرا

یلو په دیني منابعو کې د یهوه بڼه او کړنې چې د انسان په څېر ذکر شوي دي، ضد او  یړو؛ د اسراېانسان په څېر وڅ

 
لکه وړاندې چې یادونه شوي ده، د ابراهیم، اسحاق او یعقوب تر زمانې پورې د یهودانو ځانګړی خدای د الوهیم په  : 1

نوم یادیده، چې وروسته موسی ته د اسراییلو خدای خپل ځان د یهوه په نوم وروپېژاند خو د اسراییلو دیني پوهان وایي  
)لقب( دی، په دې بنسټ موږ د یهودانو خدای د ابراهیم، اسحاق او  چې الوهیم هماغه یهوه دی او الوهیم یې ستاینوم  

 مه برخه ولولئ. ید یهوه په نوم لیکو. د ډېر مالوماتو لپاره د لیکنو دو د پېښو پر مهالیعقوب 

رګندونې دي چې په دې تړاؤ یهوه خدای وایي:»زه د انسان په شان قضاوت نه کوم، انسان ظاهر ته ګوري  څنقیضې  

 خو زه د )انسان( زړه ته« 

 ( ۲۹؛۱۶/۷: کتاب یلیسمود ): »... هغه)یهوه( انسان نه دی چې خپل فکر ته تغیر ورکړي« چې یل نبي ویليیسمو

چې ما انسان   څو ځله ویليخپله ه چې یهوه خدای د انسان په څېر نه دی خو یهوه پ ایيل وییسره له دې چې یهوه او سمو
په تکرار  کې    د تورات د پیدایښت په کتابپه دې هکله  د انسان غوندې دی،    ه، مانا دا چې یهوجوړ کړ   د ځان په څېر 

تر څو د ځمکې پر ځناورو، د سیند   انسان به د ځان په څېر جوړ کړم،»په پای کې یهوه وویل: وایي: چېراغلي   سره
هغه )یهوه( انسان نر او   نو یهوه خدای انسان د ځان په څېر جوړ کړ، پر کبانو او د آسمان پر الوتونکو حکومت وکړي 

 ( ۲۷-۱/۲۶)د پیدایښت کتاب:  ښځه خلق کړل.« 
بیا راځي چې انسان جوړ کړي،    کله»په همدې کتاب کې  یې د ځان په څېر خلق کړ.«یهوه خدای وغوښتل    نو هغه 

 ( ۵/۱)پیدایښت:  

انسان د  »د انسان وژل جایز نه دي ځکه چې    ویل شوي دي چېلاندې  ، تر سرلیک  د یهوه خدای تړون   له نوح سره

 ( ۶/ ۹)پیدایښت: )خلق( شوی دی.« ساز یهوه خدای په څېر 

او مېرمن یې منع شوي مېوه خوړلي  یهوه په باغ کې د انسان په څېر پلی ګرځي او د انسان غوندې نه پوهیږي چې آدم 
منع شوي میوې    له هغه مهال چې   حوااو  آدم    بله دا چې  رته پټ شوي دي،ېدې هم نه پوهیږي چې آدم او حوا چ  او په

په دې ځای  ښکاري چې  څخه  له دې  ،کیږياو د خدای یهوه په شان  یږينو په ښو او بدو پوه خوريلرونکي ونې میوه 
»هغه ورځ مازدیګر مهال آدم او ښځې یې  په دې هکله وایي چې  ،دی  یهوه په شان له پلوه د  جسم او پوهې د  آدمکې 

ای آدمه    . یهوه آدم ته غږ وکړ:لد یهوه خدای غږ واورید چې په باغ کې روان ؤ او ځانونه یې د ونو تر شا پټ کړ
وم او   )لوڅ(لغړکې واورید نو وډار شوم ځکه چې لنډستا غږ مې په باغ   آدم ځواب ورکړ: ځان پټوې( ېرته یې؟ )ولېچ

لوڅ یې؟ آیا د دغې ونې میوه دې وخوړه چې تا ته مې ویلي وو چې ویې  چې ، یهوه خدای وویل: چا تاته وویل پټ شوم
 ( ۱۰-۹-۸  /۳)پیدایښت:   .. .«.نه خورئ
»آدم زما په   یهوه یې په اړه وویل: نو، د خوړلو له امله د پوهې څښتن شو د مېوېونې منع شوي  چې آدم د  هغه مهال

  بیا به چې باید پرې نه ښودل شي چې د )ژوند له ونې( هم میوه وخوري ،ندلی شي ښه او بد پېژ ، اوسڅېر شوی دی 
 ( ۲۳- ۳/۲۲)پیدایښت:  .«تر ابده ژوندی پاتې شي

د انسان په څېر ستړی  هغه رامنځ ته کړل نو  ،څه چې په کې ديوروسته له شپږو ورځو چې یهوه ځمکه، آسمانونه او 
مې و»... د اومبارکه وبلله:مه ورځ یې واو دا او وکړه (دمهسیاله ) ،وه ورځ)شنبې(  سَبَّت د ورځ چې  مهوشو او په او

مې ورځې وچاره پای ته ورسوله او له کاره یې لاس واخیست، یهوه خدای او  خلقتورځې په رارسیدو سره یهوه خدای د  
کار څخه آرام   د خلقت لهته  س یهوه خدای وروته برکت ورکړ او هغه یې سپیڅلي وبلله ځکه چې دا هغه ورځ وه چې  

 ( ۳-۲/ ۲پیدایښت: ) «وکړ.
  ، نيېله ابراهیم سره ک  ،ورځي   لورپر  م  یسره د ابراه   ودوو تنو نور  له  د انسان په بڼهد اسراییلو ځانګړی خدای یهوه  

ابراهیم سپارښتنه مني او د هغه ښار له ورانولو    ډوډوۍ خوري په هکله د  »د  :لاس اخلياو د سدوم ښار د ورانولو 
تنه د ده پر لور  ودتو ناڅاپي یې ولیدل چې درې  په دروازه کې ناست ؤ،  ابراهیم د خپلې خېمې  خې ورځې وې چې 

، شیدې او کباب میلمنو  وچپه لږ وخت کې ابراهیم ک.. وړاندې شو. ور لپاره ښه راغلاستد هغوی د  رادرومي، ابراهیم
د ونې   ابراهیم په داسې حال کې چې هغوی د ډوډۍ پر خوړلو لګیا وو،ل او د هغوی پر وړاندې یې کېښودل، وړته را

 ( ۸؛۲- ۱۸/۱پیدایښت:) «سیورې ته ولاړ ؤ.
هغه دوه تنه د    بدرګه کړي.بیا هغه درې تنه پاڅیدل چې د سدوم ښار ته ولاړ شي، ابراهیم هم پورته شو چې دوی  »

خدایه! آیا   خو یهوه خدای له ابراهیم سره پاتې شو، ابراهیم هغه ته ورنږدې شو ویې ویل:سدوم ښار پر لور ولاړل  
. د هغوی لپاره به  وموندل شيخلک  وژنې؟ شاید چې پنځوس تنه په هغه ښار کې نېک یو ځاینېکان له بدکارانو سره 

نو   شتون ولريله نابودولو تېر نه شې؟... یهوه خدای وویل: که پنځوس تنه نېک کسان د سدوم په ښار کې  سدوم ښار د 
 ( ۲۶؛ ۲۴- ۲۳-۲۲؛۱۸/۱۶)پیدایښت:  «د هغوی په خاطر به د هغه ځای له ورانولو تېر شم.

هغه ښار به نه ورانوي. له    ،وي  هم  چې که د سدوم په ښار کې لس تنه نېکان  يپه پای کې یهوه خدای ابراهیم ته وای
 ( ۳۳-۳۲/ ۱۸)پیدایښت: ابراهیم سره له خبرو وروسته یهوه له هغه ځایه ولاړ. 

خپل زور ازمایي  غېږه نیسي او  له یعقوب سره ټوله شپه ندیږي اوګانسان په بڼه څریو پهلوان د  یهوهد اسراییلو خدای 
یل ییعقوب نوم په اسراد  نه شي ترې خلاصولی، نو یهوههم چې تر پایه یعقوب نه شي څملولی، تر دې چې یهوه ځان 

راغلي دی:»یعقوب د شپې)له خوبه( داسې په دې هکله د تورات د پیدایښت په کتاب کې د ټینګ مانا لري،  چېبدلوي 
غاړې ته   سیندویښ شو او خپلې دوه میرمنې، مینځې، یوولس زامن او ټول توکي یې له ځان سره واخیستل، د اردن  

او دی هلته   پورې کړلورسیدل او هغوی یې د یبوق)نومی ځای چې د اوبو څخه د پورې کیدلو لار وه( هغې غاړې ته 

هغه سړي ولیدل  نږدې شو او تر سپیده داغ پورې یې له ده سره غېږه ونیوله، کله چې هغه ته وریو سړی  بیا پاتې شو.
شوه، بیا هغه    زیانمنه  )ورانه( باندې یې ووهلو او د یعقوب پښه   دوم اچې نه شي کولی پر یعقوب بریالی شي نو په  

نه   ،ما ته برکت رانه کړې چې تر څو    :یعقوب وویل  ،سړي وویل: پریږده چې ولاړ شم، ځکه چې سپېده داغ راوخوت
 دې پریږدم چې له دغه ځایه ولاړ شې.  

 هغه سړي پوښتنه وکړه: ستا نوم څه دی؟.  
 ځواب یې ورکړ: یعقوب.   
ځکه چې د خدای او خلکو پر وړاندې ټینګ   2یل دی ی اسرا ېوروسته له دې ستا نوم یعقوب نه، بلکهغه ته یې وویل:  

 ولاړ یې او بریالی شوی یې. 
 ستا نوم څه دی؟  :یعقوب له هغه وپوښتل 
 هغه سړي وویل ولې زما د نوم پوښتنه کوې؟ بیا یې په هغه ځای کې یعقوب ته برکت ورکړ.  

 اوس هم ژوندی یم.  خو بیا هم زه  په دغه ځای کې مې یهوه خدای مخامخ ولیدیعقوب وویل: 
په لاره روان شو، ده د هغه زیان  له امله  لمرخاته مهال . یعقوب ماوهد خدای څېره ونو انيیل( ییاو هغه ځای یې)فني 

 ( ۳۲څخه تر۳۲/۲۲)پیدایښت:  3روان ؤ.«دوم ته یې رسیدلی ؤ، ګوډ ګوډ اچې 

یهوه موسی پر خپل لاس پټوي او کله چې   . لیدلی ېموسیَ غواړي یهوه خدای وویني خو یهوه وایي چې ته زما مخ نه ش

یهوه د یو ډېر لوی انسان او یا یو هوایي لوی  له موسی څخه تېر شي نو د شا لخوا یې کتلی شي، په دې ځای کې  

موسی یهوه ته وویل:»هیله کوم خپله لویي راته ښکاره کړې، یهوه   ، څټ او لاس لري ښکاري.موجود په څېر چې مخ  

خدای وویل:»زه خپله لویي پر تا تېروم او خپل سپیڅلی نوم ستا پر وړاندې لولم، زه یهوه خدای یم او پر هر چا چې  

ځکه چې انسان نه شي کولی ما وویني او بیا ژوندی پاتې   ېزما مخ وګورچې  وغواړم رحم او شفقت کوم، زه نه پرېږدم  

اوس پورته شه پر دغه تیږه، زما تر څنګ ودرېږه، کله چې زما لویي له دغه ځای تېریږي، تا د دغې تیږې په    .شي

پرځای کوم او په خپل لاس باندې تا پټوم، ترڅو له دغه ځایه تېر شم، بیا خپل لاس پورته کوم چې  چاود )درز( کې ځای 

 پورې(  ۲۳تر  ۳۳/۱۸:کتاب  هجرتد )لیدلی.«  ې ما له شا څخه ووینې خو زما مخ به ونه ش

برعکس موسی له یهوه خدای سره دننه د عبادت په خېمه کې د یو ملګري په څېر مخامخ خبرې کوي:»موسی چې د  

وریځ به رښکته شوه او د خېمې پر دروازه به ودریده، دا مهال یهوه خدای له موسی سره  عبادت خېمې ته ورتلو، نو  

، نو د خپلو خېمو په دروازو کې به په خاورو کې پرېوتل او د یهوه  هچې د اسراییلو قوم د وریځ ولید خبرې کولې، کله به 

د عبادت خېمې په دننه کې یهوه خدای له موسی سره داسې خبرې کولې لکه څوک چې له خپل  خدای لمانځنه یې کوله، 

غالي ته ستون شو خو د هغه ځوان مرستیال یوشع د نون  چې بیا به موسی خپل پنډ  اترې کوي دوست سره مخامخ خبرې 

 پورې( ۱۱تر۹/ ۳۳)هجرت: زوی به هلته پاتې کیده.« 

یل  یغږ یې پورته کیږي، په دې باب د تثنیه او دویم سمو  ګامونویهوه د انسان په شان په ځمکه باندې پلی درومي او د  

تر څو له تاسو   یهوه خدای ستاسو په منځ کې قدم وهي په کتابونو کې وایي:»د لښکرکوټ ځای دې پاک وي ځکه چې  

 ( ۲۳/۱۴)تثنیه: ساتنه وکړي او ستاسو دښمنان مغلوب کړي... « 

دا چې  کله  کړ،  پرځای  ځای  لښکر  یې  دره کې  په  رفائیم  د  او  راوګرځیدل  بیا  خدای مرسته  ؤ»فلسطینیان  یهوه  له  د 

پرې راتاؤ شه او د شا لخوا، د توت د ونو له منځه برید   ېوغوښتله، یهوه وویل: پر دوی باندې مخامخ برید مه کوه، بلک

  دا د دې نښه ده چې زهل کړه،  ینو هغه وخت برید پ  د توت د ونو پر سر باندې د پښو غږ واورې،وکړه، کله چې  

 ( ۵/۲۲: دوېم کتاب یلیسمو )داو د فلسطینیانو لښکر ته ماتي ورکوم.«  )یهوه( ستاسو پر وړاندې روان یم

اسراییل سره د مناظرې په اوږدو   تن یو، نو ایوب له ويهغه مهال چې یهوه خدای ایوب له ډېرو مصیبتونو سره مخ ک

دا    ،»که هر څو زه بې ګناه یمکې وایي چې یهوه خدای چې څوک په بلا اخته کړي او مړ شي نو یهوه ورته خاندي:  

بې  اران او بې ګناه )دواړه( له منځه وړي، کله چې  کراته اهمیت نه لري ځکه چې له خپل ژونده بې زار یم، یهوه ګناه

یهوه خدای نړۍ د ګناه کارانو لاس ته ورکړي ده، ده د قضاوت   ګناه په بلا اخته شي نو هغه وژني، خدای یهوه خاندې، 

- ۹/۲۱)ایوب:د دی؟«    نو د چا  ويسترګې ړندې کړي دي چې عدالت پر ځای نه کړي، که چېرې دا کار د خدای نه  

۲۴    ) 

 
 .: اسراییل: څوک چې د خدای پر وړاندې ټینګ )مقاوم( وي2
برخه چې دحیواناتو په ورانه کې ده نه خوري ځکه چې  یل د رګ النِساء د غوښې ینن ورځې پورې بني اسرا تر :3

 دغه برخه د یعقوب د ورانه برخه ده چې په هغه شپه یې د یهوه خدای سره په پهلوانۍ کې زیان لیدلی ؤ. 

 4تر 4 له :د پاڼو شمیره
 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه در افغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ ، دلیکنې د لیکنیزې بڼې پازوالي د لیکوال په غاړه ده : یادونه

 
 
 
 

»د    یهوه نه یوازې له ځانګړو کسانو )نبیانو( سره خبرې کولې بلکې له عامو کسانو سره هم غږیده چې یوه بېلګه یې
خدایه! زموږ کومه یوه قبیله لومړی د کنعانیانو جګړې    بني اسراییلو له یهوه خدای وپوښتل:یوشع له مرګه وروسته 

زه به د کنعانیانو ځمکه د دوی په تصرف   د یهودا قبیله دې جګړې ته ولاړه شي،  ته ولاړه شي؟ یهوه هغوی ته وویل: 
 ( ۲- ۱/۱داوران:)کې ورکړم.« 

یلو ځانګړي خدای یهوه، یوه بڼه د انسان په شان ده، لومړۍ یې انسان د ځان په  یښکارې چې د اسرا مالوماتوله پورته 
باغ کې پلی ګرځي او آدم  ، وروسته د ځمکې او آسمانونو له خلقت څخه ستړی شو او دمه یې وکړه، په کړ تهرامنځ څېر  

مشوره ورکوي، له یعقوب سره پهلواني کوي، له    ، ته غږ کوي، له ابراهیم سره ډوډۍ خوري، ابراهیم ورنږدې کیږي
د جګړې قومانده ورکوي، هغوی   اسراییلي مشرانو تهموسی سره مخامخ او له عامو اسراییلو سره نامخامخ خبرې کوي،  

 .  یهوه ورته خاندي او ... ، چې په ناروغیو مړه کیږي
انسان    سېټولو دینونو کې د اسراییلو د خدای یهوه په څېر بل داد نړۍ په  »څېړونکي په دې نظر دي چې    یډېرد ادیانو   

 یوازې د لرغونو آریایانو یو ځانګړی خدای )اندرا( په ډېرو کړنو کې یهوه ته ورته دی.  «ډوله خدای نه لیدل کیږي.
 
 

 

 )اسراییل دولتي ترهګر( 
 

 ل. ل۱۰/۹/۱۴۰۲نېټه:
 

 نور بیا 

